
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪২৬
সেক্সপিয়র।



পরে সমাধি মন্দিরের দ্বার উদ্ঘাটন করিলেন সেখানে জুলিএতের শরীর নিহিত ছিল। প্রিয়তমার প্রতি নেত্রপাত পুরঃসর কহিলেন নিষ্কৃপ কৃতান্ত সুন্দরীর প্রাণ হরণ করিয়াছে বটে কিন্তু রূপ লাবণ্য বিকৃত করিতে সমর্থ হয় নাই অথবা সেই নিষ্ঠুর কামাসক্ত হইয়া আপনার চিত্তের সন্তোষ নিমিত্ত কামিনীর এই মনোহর কলেবর রক্ষণ করিয়াছে। ফলতঃ শ্মশান ভূমিতে নীত হইলেও জুলিএতের অঙ্গ প্রত্যঙ্গ বিশ্রী হয় নাই বরং অধিক উজ্জ্বল হইতেছিল। তাঁহার পার্শ্বে তাইবাল্তের শব প্রেতাচ্ছাদনে আবৃত হইয়া স্থাপিত ছিল। রোমিও সেই দেহ সন্নিধানে দণ্ডায়মান হইয়া ক্ষমা প্রার্থনা করিলেন এবং প্রেয়সীর সম্পর্কে স্নেহ প্রকাশ পূর্ব্বক সম্বোধন করিয়া কহিলেন ভ্রাতঃ এক্ষণে তোমার বৈরি বিনাশ করিয়াই একটি হিত সাধন করি। তৎপরে প্রিয়ার ওষ্ঠদ্বয় চুম্বন করত তাঁহার নিকট বিদায় লইলেন এবং অপার শোক সাগর হইতে নিস্তার নিমিত্ত সঙ্গে আনীত কালকূট পান করিলেন। সেই বিষ সাক্ষাৎ কৃতান্ত, জিহ্বা স্পর্শ মাত্রে একেবারে অচেতন হইয়া পড়িলেন। তাঁহার প্রেয়সী সন্ন্যাসির ঔষধ গুণে কপট মৃত্যুর অধীন হইয়াছিলেন রোমিও গরল পানে বাস্তবিক গতাসু হইলেন। এই সময়ে জুলিএতের ঔষধের গুণ শেষ হইবার উপক্রম হইল কিন্তু এখন তিনি জাগ্রৎ হইয়া কোথায় অনুযোগ করিবেন প্রিয়তম ত্বরায় আইসেন নাই, না, তাঁহাকে দেখিয়া বিলাপ করিবার সূত্র হইল।

 এ দিকে লরেন্স যে সময় ঔষধের গুণ নির্বাণে জুলিএতকে জাগ্রৎ হইবার কথা কহিয়াছিলেন সেই সময় উপস্থিত হইবার কিঞ্চিদগ্রে শুনিলেন মান্তুয়া গ্রামে যে ব্যক্তিকে রোমিওর সন্নিধানে প্রেরণ করেন সে দুর্ভাগ্যক্রমে পঁহুছিতে পারে নাই। অতএব শ্মশান ভূমিতে অবলার বিপদ্ ভাবিয়া স্বয়ং একখান খনিত্র ও একটা প্রদীপ করে ধারণ পূর্ব্বক তাঁহাকে মুক্ত করিতে প্রেত ভূমির অভিমুখে যাত্রা করি-

		 এই পাতা শেষ সম্পাদিত হয়েছে ১৮:৩১টার সময়, ৮ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

